Helburuak
1.– Gazteen heldutasun pertsonala laguntzea eta

sendotzea, pertsona gisa garapen osoa lortzeko, gizarte

kulturaniztun eta demokratiko batek eskaintzen dituen

aukerez baliatuz.

2.– Oinarrizko prestakuntzaren funtsezko gaitasunetan

sakontzea, ikasleei ikaskuntza iraunkor baterako

aukerak eskainiz, eta arreta berezia jarriz Derrigorrezko

Bigarren Hezkuntzari egotziriko mailen lorpenean.

3.– Lanbide-gaitasunak eskuratzea, kalitateko lanmunduratzea

eta ondoren lanbide-egikaritze gaitua

eskaintzeko ikasleei, segurtasuneko baldintzetan.

Programetara iristea

1.– Hasierako Lanbide Prestakuntzako Programetara

iritsi ahal izango dira 16 eta 18 urte bitarteko gazteak,

hau da, programa hasten den urteko abenduaren 31

baino lehenago adin hori bete eta Derrigorrezko Bigarren

Hezkuntzan graduatuaren titulua lortu ez duten

gazteak.

2.– Salbuespen gisa, ikasleen eta haien aita-amen

–edo, behar izanez gero, legezko tutoreen– adostasunarekin,

adin hori 15 urtera jatsi ahal izango da zenbait

ikaslerentzat: derrigorrezko Bigarren Hezkuntzako bigarren

ikasturtea egina dutelarik, hirugarrenera igarotzeko

baldintzetan ez egon eta etapan behin errepikatu

dutenentzat, alegia. 15 urte programa hasten den urteko

abenduaren 31 baino lehenago beteak izan beharko

dira.

3.– Derrigorrezko Bigarren Hezkuntzara egokitzeko

arazo larriak dituzten atzerritar ikasle iritsi berriak,

berriz, baimendu ahal izango dira Hasierako Lanbide

Prestakuntzako Programetara zuzenean txertatzeko

4.– Berritzeguneetako kasuan kasuko aholkulariek

egiaztaturiko hezkuntza-premia bereziak dituzten

gazteak ere programa hauetara iritsi ahal izango dira,

baldin eta haien trebetasunak nahikoak badira kasuan

kasuko programaren helburu diren lanbide-gaitasunak

eskuratzeko eta egikaritzeko. Programa horiei, curriculum-

egokitzapenak erantsi ahal izango zaizkie; baina,

horrek ez du esan nahi, inondik ere, agindu honetako 4.

artikuluan aurreikusiriko helburuei uko egiten zaienik.

Hasierako Lanbide Prestakuntzako Programen eskaintzak,

bi modalitate har ditzake:

a) Nahitaezko eta borondatezko moduluak hartzen

dituzten Hasierako Lanbide Prestakuntzako Programak.

b) Nahitaezko moduluak hartzen dituzten Hasierako

Lanbide Prestakuntzako Programak.

Egitura modularra

1.– Nahitaezko moduluak

a) Berariazko moduluak

b) Prestakuntza-modulu orokorrak

c) Orientazio eta Tutoretzako modulua

2.– Borondatezko moduluak:

Bigarren

Hezkuntzan graduatuaren titulua lortzera daramaten

edukiak ezarriko ditu; eduki horiek, hain zuzen ere,

ikasleen berreskolaratzea laguntzeko eginkizuna dute,

prestakuntza-prozesua jarrai dezaten hezkuntza-sistemaren

barruan.

Oinarrizko antolaketa eta taldeak

eratzea

1.– Hasierako Lanbide Prestakuntzako Programak bi

ikasturtetan zehar garatuko dira. Ikasturteetako bakoitzak

1050 orduko iraupena izango du; asteko ikastaldia,

berriz, 30 ikastordukoa izango da. Lantokiko Bertako

Prestaketa modulua salbuesten da, 35 ordurainoko asteko

iraupena eduki ahal izango baitu.

2.– Programa horiek gutxienez 10 ikasle eduki beharko

dituzten taldeetan garatuko dira lehenengo ikasturtean,

eta 8 ikaslekoetan, bigarren ikasturtean.

Ziurtapena eta titulazioa
1.– Hasierako Lanbide Prestakuntzako Programaren

nahitaezko moduluen multzoa gainditua duen ikasleak,

ikasketa-ziurtapena jasoko du.

Ikasketa-ziurtapen hori Hezkuntza, Unibertsitate

eta Ikerketa Sailak emango du, ikasleak programa egin

duen ikastetxe edo erakundearen proposamenez.

2.– Hasierako Lanbide Prestakuntzako Programa

gainditu dutenek Derrigorrezko Bigarren Hezkuntzako

graduatuaren titulua lortuko dute, baldin eta borondatezko

moduluak ere gaindituak badituzte.

3.– Ikasleren batek Hasierako Lanbide Prestakuntzako

Programa uzten badu, hau da, amaitu aurretik

uzten badu, gaindituak dituen prestakuntza-moduluen

ziurtapena lortzeko eskubidea izango du.

